
Aelod sy'n Cynrychioli Llywodraeth Cymru ar Gyngor

Llywodraethu Tribiwnlys Prisio Cymru

Gwneud Cais

Diolch ichi am eich diddordeb ym mhenodiad aelod i Gyngor Llywodraethu Tribiwnlys
Prisio Cymru. Yr aelod(au) newydd fydd cynrychiolydd Llywodraeth Cymru ar y
Cyngor Llywodraethu.

Ffeithiau allweddol am y rél

Lleoliad: Cynhelir cyfarfodydd yn bennaf yn y Drenewydd, Powys, y Canolbarth,
gyda chyfarfodydd achlysurol yn cael eu cynnal yng Nghasnewydd yn y De

Ymrwymiad amser: Bydd disgwyl i aelodau fod ar gael i weithio tua 12 diwrnod y
flwyddyn, gan nad yw'r Cyngor Llywodraethu’n cyfarfod mwy nag unwaith y mis.

Hyd v penodiad: Ysgrifennydd y Cabinet dros Gyllid a’r Gymraeg sy’n penderfynu ar
hyd y penodiad, a fydd yn para am gyfnod cychwynnol o dair blynedd, ac a all bara
hyd at 10 blynedd.

Cydnabyddiaeth ariannol: Nid gweithwyr cyflogedig yw Aelodau Cyngor Llywodraethu
Tribiwnlys Prisio Cymru, ac ar hyn o bryd maent yn gwasanaethu'n wirfoddol ac yn
ddi-dal. Gellir hawlio costau teithio ac unrhyw gostau rhesymol eraill a dalwyd wrth
ymgymryd & gwaith Tribiwnlys Prisio Cymru, a hynny yn unol a'r terfynau
cydnabyddedig. Mae'n bosibl y byddwch yn gymwys hefyd i hawlio ad-daliad ar gyfer
costau sy'n gysylltiedig a cholli enillion/talu costau gofal plant/gofal yr henoed/gofalwr
cynorthwyol, tra byddwch yn gweithio ar ran Tribiwnlys Prisio Cymru.

Mae'r Atodiadau sydd ynghlwm yn rhoi manylion rol aelod a manyleb y person, rél a
chyfrifoldebau Tribiwnlys Prisio Cymru a'r broses ddethol. | wneud cais, ewch i dudalen
swyddi gwag Llywodraeth Cymru.

https://cais.tal.net/vx/lang-cy/mobile-0/appcentre-4/brand-
7/xf509f77e961d6/candidate/jobboard/vacancy/6/adv/

| wneud cais am y swydd hon, cliciwch ar y swydd wag ac yna clicio ar y botwm
‘Gwneud cais’ ar waelod y dudalen ar yr ochr chwith. Y tro cyntaf y gwnewch chi gais
am swydd, bydd angen ichi gofrestru ar system ymgeisio ar-lein Llywodraeth Cymru.
Dim ond unwaith y bydd angen ichi gofrestru. Gallwch wedyn gadw golwg ar hynt eich
cais presennol, ac unrhyw geisiadau yn y dyfodol, drwy'ch cyfrif cofrestredig ar-lein.

https://cais.tal.net/vx/lang-cy/mobile-0/appcentre-4/brand-
7/xf4ac5797242e0/candidate/reqister

Ar 6l cofrestru, bydd modd ichi weld y ffurflen gais. | wneud cais, bydd angen ichi
lanlwytho datganiad personol a CV i'r adran “rhesymau dros wneud cais” ar y ffurflen
gais ar-lein.

Aelod sy'n Cynrychioli Llywodraeth Cymru ar Gyngor

Llywodraethu Tribiwnlys Prisio Cymru

Datganiad Personol

Y datganiad personol yw'ch cyfle i ddangos sut yr ydych yn bodloni'r holl feini prawf
sydd i'w gweld ym manyleb y person. Cewch ddewis sut i gyflwyno'r wybodaeth.
Serch hynny, dylech geisio darparu enghreifftiau manwl sy’n dangos sut mae eich
gwybodaeth a’ch profiad yn bodloni pob maen prawf, a'ch rél chi wrth gyflawni
canlyniad penodol.

Bydd o fudd i'r panel dethol os gallwch nodi'n glir pa dystiolaeth benodol sy'n
berthnasol i'r meini prawf penodol. Mae rhoi paragraffau ar wahan ar gyfer pob
maen prawf yn arfer gyffredin.

Ni ddylai eich datganiad personol fod yn fwy na dwy dudalen. Efallai y caiff eich cais
ei wrthod os ewch dros y terfyn geiriau hwn.

Mae ein canllawiau ar gyfer ymgeiswyr yn rhoi cyngor ar ysgrifennu datganiad
personol cryf ac yn cynnig cyngor a chymorth ychwanegol ynghylch addasiadau sy'n
canolbwyntio ar yr unigolyn i'r broses recriwtio - Penodiadau cyhoeddus Llywodraeth
Cymru: canllawiau ymgeiswyr | LLYW.CYMRU

cv

Gwnewch yn siwr bod eich CV yn cynnwys manylion cryno eich swydd bresennol
neu'ch swydd ddiweddaraf a'ch dyddiadau yn y swydd honno. Nodwch unrhyw
benodiadau Gweinidogol sydd gennych ar hyn o bryd neu a fu gennych yny
gorffennol.

Amserlen fras

Dyddiad Cau 09 Rhagfyr 2025
Creu rhestr fer wythnos yn dechrau 5 lonawr 2026
Cyfweliadau dechrau Chwefror 2026

Datganiad Amrywiaeth

Mae Llywodraeth Cymru yn cydnabod gwerth cael cyrff cyhoeddus sy'n adlewyrchu
amrywiaeth eang o ddiwylliannau, hunaniaethau a chefndiroedd. Rydym yn annog
ceisiadau o bob rhan o gymdeithas ac rydym am benodi o'r gronfa dalent ehangaf a
mwyaf amrywiol.

Rydym yn croesawu ceisiadau gan bawb heb ystyried oedran, statws priodasol (gan
gynnwys priodas rhwng pobl o'r un rhyw) a phartneriaeth sifil, cyfeiriadedd rhywiol,
rhyw, hunaniaeth rhywedd, amhariad neu gyflwr iechyd, hil, crefydd neu gred, na
beichiogrwydd.

Rydym wedi ymrwymo i recriwtio menywod, pobl Ddu, Asiaidd ac Ethnig Leiafrifol,
pobl anabl ac aelodau o'r gymuned LHDTC+, sydd heb gynrychiolaeth ddigonol
mewn swyddi ar Fyrddau cyrff cyhoeddus ar hyn o bryd.

Aelod sy'n Cynrychioli Llywodraeth Cymru ar Gyngor

Llywodraethu Tribiwnlys Prisio Cymru

Hyderus o ran Anabledd

Mae Llywodraeth Cymru yn derbyn y diffiniad cymdeithasol o anabledd, sy'n
cydnabod bod rhwystrau mewn cymdeithas yn gallu anablu pobl sydd ag amhariad
neu gyflwr iechyd, neu sy'n defnyddio laith Arwyddion Prydain.

Rydym wedi ymrwymo i ddileu rhwystrau fel y gall pob aelod staff berfformio ar ei
orau. Mae Deddf Cydraddoldeb 2010 yn defnyddio'r diffiniad meddygol o anabledd,
sef “amhariad corfforol neu feddyliol sy'n cael effaith sylweddol a hirdymor ar allu
person i gyflawni gweithgareddau arferol o ddydd i ddydd”.

Rydym yn gwarantu cyfweliad i unrhyw un sy'n anabl os yw ei gais yn bodloni’r meini
prawf sylfaenol ar gyfer y swydd. Mae bodloni’r ‘meini prawf sylfaenol’ yn golygu bod
rhaid ichi ddarparu tystiolaeth yn eich cais i ddangos eich bod yn bodloni’r lefel
cymhwysedd ar gyfer y swydd a’ch bod yn meddu ar unrhyw gymwysterau, sgiliau
neu brofiadau a ddiffinnir yn rhai ‘hanfodol’.

Rydym wedi ymrwymo i gyflogi pobl anabl a datblygu eu gyrfacedd. Os hoffech gael
cyfweliad gwarantedig, cysylltwch a Julie Questa drwy e-bost yn
(julie.questa@llyw.cymru) neu dros y ffén 03000 251542 i roi gwybod iddi.

Os oes gennych amhariad neu gyflwr iechyd, neu os ydych yn defnyddio laith
Arwyddion Prydain, ac yn dymuno trafod addasiadau rhesymol ar gyfer unrhyw ran
o'r broses recriwtio, cysylltwch & Julie Questa cyn gynted a phosibl i drafod eich
gofynion ac unrhyw gwestiynau sydd gennych.

Cysylltiadau
| gael rhagor o wybodaeth am y broses ddethol, cysylltwch a
Y Tim Penodiadau Cyhoeddus

E-bost: PenodiadauCyhoeddus@Ilyw.cymru

| gael rhagor o wybodaeth am rél cynrychiolydd Llywodraeth Cymru ar Gyngor
Llywodraethu Tribiwnlys Prisio Cymru, cysylltwch a:

Julie Questa, y Tim Trethiant Lleol, Llywodraeth Cymru
Rhif ffon: 03000 251542
E-bost: julie.questa@llyw.wales

Os oes arnoch angen rhagor o gymorth i wneud cais am y rél hon, cysylltwch a
penodiadaucyhoeddus@llyw.cymru

| gael rhagor o wybodaeth am Benodiadau Cyhoeddus yng Nghymru, ewch i
www.llyw.cymru/penodiadaucyhoeddus




Aelod sy'n Cynrychioli Llywodraeth Cymru ar Gyngor

Llywodraethu Tribiwnlys Prisio Cymru

Atodiad A

Penodi Aelod(au) sy'n Cynrychioli Llywodraeth Cymru ar Gyngor
Llywodraethu Tribiwnlys Prisio Cymru

Disgrifiad o'r swydd a manyleb y person
Disgrifiad o’r swydd

Darparu mewnbwn annibynnol, gwybodus i Gyngor Llywodraethu Tribiwnlys Prisio
Cymru, gan ddod a phersbectif allanol i'w waith. Cyfrannu ar lefel strategol ar faterion
rheoli corfforaethol gan gynnwys cyfathrebu, perfformiad ac effeithlonrwydd. Helpu i
sicrhau bod Tribiwnlys Prisio Cymru yn parhau i ddatblygu fel sefydliad sector
cyhoeddus modern.

Manyleb y Person

* Y gallui weithio ar y cyd ac fel rhan o dim i gyflawni amcanion cyffredin;

» ygalluiherio a chraffu'n annibynnol ac, ar yr un pryd, cynnal perthynas
adeiladol;

» sgiliau arwain a rheoli da gyda phrofiad o lywodraethiant corfforaethol a rheoli
newid;

» vy galluiddefnyddio dealltwriaeth strategol a/neu brofiad bywyd er budd y bobl
sy'n defnyddio ein gwasanaethau, ein staff a'n rhanddeiliaid; + gwybodaeth
am faterion trethiant lleol neu ddiddordeb ynddynt;

» sgiliau rhyngbersonol a chyfathrebu datblygedig, gan gynnwys y gallu i helpu i
gyflawni canlyniadau cadarnhaol o safbwyntiau gwahanol ac weithiau
gwrthdrawiadol,

» dealltwriaeth glir o faterion cydraddoldeb ac ymrwymiad iddynt, a'r gallu i
herio arferion gwahaniaethol lle bo hynny'n briodol;; a

+ dealltwriaeth o bwysigrwydd safonau uchel mewn bywyd cyhoeddus.

Er mwyn cael eich ystyried, rhaid ichi allu dangos bod gennych y rhinweddau, y
sgiliau a'r profiad i fodloni pob un o’r meini prawf sy’n hanfodol ar gyfer y penodiad.

Y Gymraeg

 Nid yw sgiliau Cymraeg yn hanfodol. Fodd bynnag, disgwylir i bob ymgeisydd
ddangos empathi at y Gymraeg a rhoi arweiniad ar gryfhau'r ddarpariaeth o
wasanaethau dwyieithog yn Nhribiwnlys Prisio Cymru.



Aelod sy'n Cynrychioli Llywodraeth Cymru ar Gyngor

Llywodraethu Tribiwnlys Prisio Cymru

Cydnabyddiaeth ariannol

» Nid gweithwyr cyflogedig yw Aelodau Bwrdd Tribiwnlys Prisio Cymru, ac
maent ar hyn o bryd yn gwasanaethu ar y bwrdd yn wirfoddol ac yn ddi-dal.

* Gellir hawlio costau teithio ac unrhyw gostau rhesymol eraill a ysgwyddir wrth
ymgymryd a gwaith Tribiwnlys Prisio Cymru, a hynny yn unol &'r terfynau
cydnabyddedig. Mae'n bosibl y byddwch yn gymwys hefyd i hawlio ad-daliad
ar gyfer costau sy'n gysyllitiedig a cholli enillion/gofal plant/gofal yr
henoed/gofalwr cynorthwyol, tra byddwch yn gweithio ar ran Tribiwnlys Prisio
Cymru.

Ymrwymiad amser

Bydd disgwyl i aelodau fod ar gael i weithio tua 12 diwrnod y flwyddyn gan fod y
Cyngor Llywodraethu yn cyfarfod dim mwy nag unwaith y mis.

Hyd y penodiad

Ysgrifennydd y Cabinet dros Gyllid a’r Gymraeg sy’n penderfynu ar hyd y penodiad.
Bydd yn para hyd at uchafswm o 10 blynedd.

Cymhwysedd

Dylai'r ymgeiswyr fod yn unigolion sy'n ymddwyn bob amser mewn modd a fydd yn
ennyn hyder y cyhoedd.

Dylai ymgeiswyr nodi hefyd y bydd bod yn aelod o Dribiwnlys Prisio Cymru yn golygu
na fyddant yn gymwys i fod yn Aelod o Senedd Cymru o dan Orchymyn Senedd
Cymru (Anghymhwyso) 2020.

Gorchymyn Senedd Cymru (Anghymhwyso) 2020 (legislation.gov.uk)
Gwrthdaro Buddiannau

Wrth ymgeisio bydd gofyn ichi ddatgan unrhyw fuddiannau preifat a allai fod, neu y
gellid dehongli eu bod, yn gwrthdaro &’ch rdl a’ch cyfrifoldebau fel Aelod o Dribiwnlys
Prisio Cymru gan gynnwys unrhyw fuddiannau busnes neu swyddi o awdurdod y tu
allan i’r rél yn Nhribiwnlys Prisio Cymru.

Bydd unrhyw wrthdaro buddiannau yn cael ei drafod yn y cyfweliad. Os byddwch yn
cael eich penodi, bydd yn ofynnol ichi hefyd ddatgan y buddiannau hyn ar gofrestr
sydd ar gael i'r cyhoedd.


https://www.legislation.gov.uk/cy/uksi/2020/1255/schedule/made
https://www.legislation.gov.uk/cy/uksi/2020/1255/schedule/made

Aelod sy'n Cynrychioli Llywodraeth Cymru ar Gyngor

Llywodraethu Tribiwnlys Prisio Cymru

Diwydrwydd Dyladwy

Bydd Uned Cyrff Cyhoeddus Llywodraeth Cymru yn cynnal archwiliadau diwydrwydd
dyladwy ar bob ymgeisydd sy'n cael ei ddewis i gyfweliad. Bydd hyn yn cynnwys,
ymhlith pethau eraill, chwiliadau ar y cyfryngau cymdeithasol a'r rhyngrwyd. O
ganlyniad, gallem ofyn cwestiynau ichi yn ystod y cyfweliad am ffrwyth y gwiriadau
diwydrwydd dyladwy hynny.

Safonau mewn Bywyd Cyhoeddus

Bydd disgwyl ichi ddangos safonau uchel o ran ymddygiad corfforaethol a phersonol.
Gofynnir i bob ymgeisydd llwyddiannus gydymffurfio &'r Cod Ymddygiad ar gyfer
Aelodau o Fyrddau Cyrff Cyhoeddus.

Cod Ymddygiad ar gyfer Aelodau o Fyrddau Cyrff Cyhoeddus (gov.uk)

Ni chaiff gweision sifil gamddefnyddio eu safle swyddogol na gwybodaeth y maent yn
ei chael drwy eu dyletswyddau swyddogol er mwyn eu buddiannau preifat neu
fuddiannau preifat pobl eraill. Gall gwrthdaro buddiannau godi o fuddiannau
ariannol, ac yn fwy eang o ymwneud swyddogol ag unigolion sy'n rhannu
buddiannau preifat gwas sifil (e.e. seiri rhyddion, aelodaeth o gymdeithasau, clybiau,
sefydliadau a theulu), neu benderfyniadau ynglyn a'r unigolion hynny.

Pan fo gwrthdaro buddiannau yn codi, rhaid i weision sifil ddatgan eu buddiant i
uwch-reolwyr, er mwyn iddyn nhw benderfynu ar y ffordd orau o fwrw ymlaen.


https://www.gov.uk/government/publications/code-of-conduct-for-board-members-of-public-bodies
https://www.gov.uk/government/publications/code-of-conduct-for-board-members-of-public-bodies

Atodiad B
Rol a chyfrifoldebau'r Bwrdd
Y cefndir

Mae Tribiwnlys Prisio Cymru yn Gorff lled-farnwrol a Noddir gan Lywodraeth Cymru
sy'n cwmpasu Cymru gyfan. Fe'i sefydlwyd fel endid sengl gan Reoliadau Tribiwnlys
Prisio Cymru 2010. Ar hyn o bryd mae Tribiwnlys Prisio Cymru yn cyflogi 16 o staff
ac mae ganddo dros 60 o aelodau sy'n wirfoddolwyr sydd wedi'u hyfforddi'n llawn, i
wrando apeliadau. Mae Llywodraeth Cymru yn darparu cyllid ar gyfer Tribiwnlys
Prisio Cymru a'i gyllideb ar gyfer 2024-25 yw £1.9m. Gellir dod o hyd i fanylion llawn
am Dribiwnlys Prisio Cymru ar ei wefan yma: http://www.tribiwnlysoedd-
prisiocymru.org.uk/

Mae Tribiwnlys Prisio Cymru yn gwbl annibynnol ar Lywodraeth Cymru, yr Asiantaeth
y Swyddfa Brisio a'r Awdurdodau Lleol. Mae'n darparu gwasanaeth am ddim sy'n
ymdrin ag apeliadau ynghylch Ardrethi Annomestig, y Dreth Gyngor ac Ardrethi
Draenio. Mae gan Dribiwnlys Prisio Cymru swyddogaethau barnwrol a gweinyddol
ac mae'r rhain yn cael eu rhagnodi gan Reoliadau Tribiwnlys Prisio Cymru 2010.

Mae aelodau Tribiwnlys Prisio Cymru yn bobl leol sy'n wirfoddolwyr. Er nad oes
rhaid iddynt fod & chymwysterau proffesiynol, maent yn cael hyfforddiant ffurfiol ac
yn brofiadol mewn gwrando apeliadau. Fel arfer, mae tri aelod yn gwrando
apeliadau, er y gall dau aelod wrando apél os yw pawb yn cytuno. Mae clerc, sy'n
weithiwr cyflogedig yn y Tribiwnlys, yn cynghori ar bwyntiau gweithdrefn a chyfraith.

Rél y Cyngor Llywodraethu

Mae'r Cyngor Llywodraethu, ynghyd a'i Brif Weithredwr, yn darparu strwythur rheoli
canolog i redeg Gwasanaeth y Tribiwnlys Prisio yng Nghymru yn effeithlon, ac i
sicrhau ei fod yn mynd i'r afael & heriau presennol a heriau'r dyfodol.

Atodiad C Y broses ddethol

Bydd y panel cyf-weld yn asesu CV a datganiad personol pob ymgeisydd i bennu
pwy sy'n bodloni meini prawf y rél orau, a phwy fydd yn cael gwahoddiad i gyfweliad.
Bydd y panel yn dibynnu'n llwyr ar yr wybodaeth yn eich CV a'ch datganiad i asesu a
ydych yn meddu ar y sgiliau a'r profiad y mae eu hangen. Sicrhewch eich bod yn
darparu tystiolaeth i ddangos sut rydych yn bodloni pob un o'r meini prawf hanfodol.

Bydd y panel dethol yn cael ei gadeirio gan Carol Cobert, LIlywydd Tribiwnlys Prisio
Cymru a bydd hefyd yn cynnwys Cathy Johnson, Pennaeth Cyllid a Nawdd Prisio,
Llywodraeth Cymru, a Matthew Evans, Pennaeth Gwasanaeth, Refeniw a Budd-
daliadau, Cyngor Wrecsam fel Aelod Annibynnol o'r Panel.


https://www.valuationtribunal.wales/cy/cartref.html
https://www.valuationtribunal.wales/cy/cartref.html
https://www.valuationtribunal.wales/cy/cartref.html
https://www.valuationtribunal.wales/cy/cartref.html
https://www.valuationtribunal.wales/cy/cartref.html
https://www.valuationtribunal.wales/cy/cartref.html

Gan ddibynnu ar nifer y ceisiadau a ddaw i law, efallai y bydd eich cais yn cael ei roi
ar restr hir cyn cael ei roi i'r panel dethol i'w ystyried. Sylwch ei bod yn bosibl na
fydd eich cais yn cael ei ystyried yn llawn gan y panel cyfan mewn sefyllfa o'r fath.

Rydym yn rhag-weld y bydd y panel wedi penderfynu yn ystod mis lonawr 2026 pwy
fydd yn cael eu gwahodd i gyfweliad ym mis Chwefror 2026. Ein bwriad yw cynnal y
cyfweliadau drwy Microsoft Teams.

Dim ond yr ymgeiswyr cryfaf a fydd, ym marn y panel, wedi dangos orau eu bod yn
bodloni'r meini prawf sydd i'w gweld ym manyleb y person a fydd yn cael eu
gwahodd i gyfweliad. Fodd bynnag, os ydych wedi gwneud cais o dan y cynllun
gwarantu cyfweliad a'ch bod yn bodloni meini prawf hanfodol y swydd, cewch
chithau hefyd eich gwahodd i gyfweliad.

Os cewch eich gwahodd i gyfweliad ac os nad yw dyddiad y cyfweliad wedi'i nodi
eisoes yn y pecyn gwybodaeth hwn, byddwn yn ceisio rhoi cymaint o rybudd &
phosibl ichi am ddyddiad y cyfweliad. Os na allwch fod yn bresennol ar y dyddiad
hwnnw, gwnawn bob ymdrech i aildrefnu ond efallai na fydd hyn yn bosibl oherwydd
cyfyngiadau amser o fewn yr amserlen benodi neu argaeledd y panel dethol.

Cewch e-bost gan ganolfan ymgeisio Llywodraeth Cymru i roi gwybod ichi os ydych
wedi cael eich gwahodd i gyfweliad.

Os cewch eich gwahodd i gyfweliad, bydd y panel yn eich holi am eich sgiliau a’ch
profiad, gan ofyn cwestiynau penodol i asesu a ydych yn bodloni meini prawf y
swydd.

Bydd yr ymgeiswyr y bydd y panel yn credu eu bod yn addas i'w penodi yn cael eu
hargymell i'r Gweinidog, a fydd yn gwneud y penderfyniad terfynol. Gall y Gweinidog
ddewis cwrdd &'r ymgeiswyr hyn cyn gwneud penderfyniad. Os felly, bydd yn cwrdd
a'r holl ymgeiswyr ym mhresenoldeb cadeirydd y panel neu ei gynrychiolydd
enwebedig. Bydd bwlch amser rhwng y cyfweliad a'r penderfyniad penodi terfynol.
Bydd yr ymgeiswyr a fydd wedi'u cyf-weld yn cael yr wybodaeth ddiweddaraf o ran
hynt y broses honno.

Os byddwch yn llwyddiannus, cewch lythyr yn eich penodi’n aelod o Gyngor
Llywodraethu Tribiwnlys Prisio Cymru a bydd y llythyr hwnnw hefyd yn cadarnhau o
dan ba amodau y caiff y penodiad ei gynnig ichi.

Os na fyddwch yn llwyddiannus yn y cyfweliad, cewch wybod drwy ganolfan
ymgeisio Llywodraeth Cymru. Rydym yn gwerthfawrogi bod ymgeisio am rolau yn
gofyn am lawer o amser ac ymdrech, ac felly bod cael adborth yn rhan werthfawr o'r
broses. Felly, bydd y llythyr yn nodi & phwy y gallwch gysylitu i gael adborth ar eich
cais a'ch cyfweliad, os dymunwch wneud hynny.

Ymholiadau

Os oes gennych gwestiynau am eich cais, cysylltwch a
penodiadaucyhoeddus@Ilyw.cymru

Os na fyddwch yn gyfan gwbl fodlon

Nod Llywodraeth Cymru yw prosesu pob cais mor gyflym & phosibl a thrin pob
ymgeisydd yn deg ac yn gwrtais. Os oes gennych unrhyw gwynion am y ffordd y
deliwyd &'ch cais, cysylltwch a penodiadaucyhoeddus@Ilyw.cymru.

Yn ogystal, gallwch ysgrifennu at Swyddfa'r Comisiynydd Penodiadau
Cyhoeddus, Office of the Commissioner for Public Appointments, Ground Floor, 1
Horse Guards Road, London, SW1A 2HQ, neu e-bostio
publicappointments@csc.gov.uk

